ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՇՐՋԱՆԱՌՈՒԹՅԱՆ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» Հայաստանի Հանրապետության օրենքում փոփոխություն կատարելու մասին»
Հոդված 1. «Շրջանառության հարկի մասին» Հայաստանի Հանրապետության օրեն​քում փոփոխություններ և լրացումներ կատարելու մասին» Հայաստանի Հանրա​պետու​թյան 2014 թվականի հունիսի 21-ի ՀՕ-128-Ն օրենքի 10-րդ հոդվածի վերջին պար​բե​րու​թյու​նը շարադրել հետևյալ խմբագրությամբ.

Օրենքի 12-րդ հոդվածով սահմանված` ապրանքներ ձեռք բերելու պարտադիր փաս​տա​թղթավորման պահանջը չի տարածվում սույն օրենքն ուժի մեջ մտնելուց հետո մինչև 2015 թվականի փետրվարի 1-ը ընկած ժամանակահատվածում որևէ օրվա դրությամբ առկա ապրան​քային մնացորդի վրա, որի մասին հարկ վճարողները մինչև 2015 թվականի փետր​վարի 1-ը իրենց հաշվառման վայրի հարկային մարմին են ներկայացնում վերադաս հար​կա​յին մարմնի ղեկավարի հաստատած ձևի տեղեկանք::
Հոդված 2. Սույն օրենքն ուժի մեջ է պաշտոնական հրապարակման օրվան հաջորդող օրը և տարածվում է 2014 թվականի հոկտեմբերի 1-ից հետո ծագած ծագող հարա​բերու​թյուն​ների վրա:

Հիմնավորում
Շրջանառության հարկի մասին Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքում փոփոխություն կատարելու մասին Հայաստանի Հանրապետության օրենքի նախագծի վերաբերյալ
1. Իրավական ակտի անհրաժեշտությունը. Նախագծի մշակման անհրա​ժեշ​տու​թյունը բխում է ս.թ. հունիսի 21-ին ՀՀ Ազգային Ժողովի կողմից ընդունված` Շրջանա​ռու​թյան հարկի մասին Հայաստանի Հանրապետության օրենքում փոփոխություններ և լրա​ցում​​ներ կատարելու մասին Հայաստանի Հանրապետության ՀՕ-128-Ն օրենքի կիրա​ռու​թյան անցումային դրույթների գործողության ժամկետը երկարացնելու նպատակադրումից:
2. Ընթացիկ իրավիճակը և խնդիրները. Ս.թ. հունիսի 21-ին ՀՀ Ազգային Ժողովի կող​​մից ընդունված` Շրջանա​ռու​թյան հարկի մասին Հայաստանի Հանրապետության օրեն​​քում փոփոխություններ և լրա​ցում​​ներ կատարելու մասին Հայաստանի Հանրապե​տու​թյան ՀՕ-128-Ն օրենքի 10-րդ հոդվածի վերջին պարբերության համաձայն, օրենքի 12-րդ հոդ​վածով սահմանված` ապրանքներ ձեռք բերելու պարտադիր փաստաթղթավորման պահանջը չի տարածվում մինչև 2014 թվականի հոկտեմբերի 1-ը ձեռք բերված և 2014 թվա​կանի հոկտեմբերի 1-ի դրությամբ առկա ապրանքային մնացորդի վրա, որի մասին հարկ վճարողները սույն օրենքն ուժի մեջ մտնելուց հետո՝ 10 աշխատանքային օրվա ընթացքում, իրենց հաշվառման վայրի հարկային մարմին են ներկայացնում վերադաս հարկային մարմնի ղեկավարի հաստատած ձևի տեղեկանք:
Խնդիրը կայանում է նրանում, որ փոքր և միջին ձեռնարկատիրության սուբյեկտների շահերը ներկայացնող հասարակական կազմակերպությունների ներկայացուցիչների հետ քննար​​​կումների արդյունքում, պարզվել է, որ շրջանառության հարկ վճարողների շրջանում պարտադիր փաս​​​տա​​թղթավորման պահանջի ներդրմամբ ի հայտ են եկել մի շարք տեխ​նիկա​կան խնդիր​ներ, որոնք հիմնականում պայմանավորված են մինչև պարտադիր փաս​տա​​թղթա​վոր​ման պահանջի գործողությունը ձեռք բերված ապրանքների գույքագրումը 10-օրյա ժամ​կե​տում ավարտելու օրենսդրական պահանջով: Մասնավորապես, առևտրական (առք ու վաճառքի) գործունեությամբ զբաղ​վող հարկ վճարողները դժվարանում են վերոնշյալ անցու​մա​​յին ժամանակա​հատ​վա​ծում հաշվառել իրենց ապրանքային մնա​ցորդ​ները և համա​պա​տաս​​խան տեղեկատվություն ներ​կայացնել հարկային մարմին​ներին, ինչը պայ​մանավորված է տնտե​սա​վարող սուբյեկտների մոտ առկա ապրանքային մնա​ցորդների ծավալ​ներով, ինչպես նաև ապրանքային մնացորդների ձևանմուշի լրացման հմտու​թյուն​ների պակասով:

3. Տվյալ բնագավառում իրականացվող քաղաքականությունը. Հայաստանի Հան​​​​​րա​​​​​պետության կառավարության կողմից տվյալ բնագավառում իրականացվող քաղա​քա​​կա​նու​թյունն ուղղված է առևտրական (առք ու վաճառքի) գործունեություն իրականացնող շրջա​նա​ռության հարկ վճարողների համար հարկային բեռի իջեցմանը և զուգահեռաբար` տնտե​սու​թյունում կատարվող գործարքների փաստաթղթավորման խնդրի լուծմանը:
4. Կարգավորման նպատակը և բնույթը. Նախագծի կարգավորման նպատակը առևտ​րական (առք ու վաճառքի) գործունեություն իրականացնող շրջա​նա​ռության հարկ վճա​րող​ների համար իրենց ապրանքային մնացորդների մասով հարկային մարմնին տեղե​կու​​թյուններ ներկայացնելու առավել երկար ժամկետների սահմանումն է:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է Հայաստանի Հանրապետության ֆինանսների նախա​րա​րու​​​թյան կող​​​մից:
6. Ակնկալվող արդյունքը. Նախագծի ընդունման արդյունքում ակնկալվում է առևտ​րական (առք ու վաճառքի) գործունեություն իրականացնող շրջա​նա​ռության հարկ վճա​րող​ների համար իրենց ապրանքային մնացորդների մասով հարկային մարմնին տեղե​կու​թյուն​ներ ներկայացնելու առավել հարմար պայմաններ ստեղծել:

Տեղեկանք

Շրջանառության հարկի մասին Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքում փոփոխություն կատարելու մասին ՀՀ օրենքի նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Շրջանառության հարկի մասին Հայաստանի Հանրապետության օրենքում փոփո​խու​​թյուններ և լրացումներ կատարելու մասին Հայաստանի Հանրապետության օրենքում փոփո​​խություն կատարելու մասին ՀՀ օրենքի նախագծի ընդունմամբ այլ իրավական ակտերի ընդունման անհրաժեշտություն չի առա​ջանում:

Եզրակացություն
Շրջանառության հարկի մասին Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքում փոփոխություն կատարելու մասին ՀՀ օրենքի նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
Շրջանառության հարկի մասին Հայաստանի Հանրապետության օրենքում փոփո​խու​թյուններ և լրացումներ կատարելու մասին Հայաստանի Հանրապետության օրենքում փոփո​​խություն կատարելու մասին ՀՀ օրենքի նախագծի ընդունմամբ պետական բյուջեի եկա​​մուտների նվազեցում կամ ծախսերի ավելացում չի ակնկալվում:















